જામનગર અને દેવભૂમિ દ્વારકા જિલ્લામાં આવેલ આશ્રમશાળાઓ 
માન.ધારાસભ્‍યશ્રી હેમંતભાઈ હરદાસભાઈ આહિર (જામજોધપુર)એ પૂછેલ 
તારાંકિત પ્રશ્ન ક્રમાંક :૧૫/૪/૫૨૦ના સંદર્ભમાં અનુસૂચિત જાતિ કલ્‍યાણ ખાતાની પૂરક નોંધ : 

અનુસૂચિત જાતિઓમાં શિક્ષણનું પ્રમાણ અન્‍ય જાતિઓ કરતાં ઓછુ હોય છે. તે પૈકીના લોકો મજુરી કરી જીવન નિર્વાહ કરતા હોય છે. ઘણી વખત મજુરી અર્થે સ્‍થળાંતર પણ કરતા હોય છે. જેથી આવા બાળકો શિક્ષણથી વંચિત રહી ન જાય અને પ્રાથમિક શિક્ષણ મેળવે તે હેતુસર સરકારશ્રી ધ્‍વારા ધો-૦૧ થી ૦૮ માં અભ્યાસ કરતા બાળકોને વિના મૂલ્‍યે રહેવા, જમવા અને શિક્ષણની સવલતો મળી રહે તે માટે સ્વૈચ્છિક સંસ્થાઓ દ્વારા આશ્રમશાળાઓ ચલાવવામાં આવે છે. રાજયમાં અનુસૂચિત જાતિની કુલ-૮૫ આશ્રમશાળાઓ છે. જેની માન્ય સંખ્યા ૧૧૧૭૬ છે. જેનો આ જાતિના બાળકોને લાભ મળે છે. અનુદાનિત આશ્રમશાળાની જિલ્લાવાર વિગતો દર્શાવતુ સમરી પત્રક-૧  આ સાથે સામેલ છે.
જામનગર જિલ્‍લામાં કુલ-૦૧ અનુદાનિત આશ્રમશાળા ચાલે છે. જેની માન્ય સંખ્યા ૧૫૦ સામે હાલમાં કુલ-૧૫૦ બાળકો લાભ લઇ રહ્યા છે. જ્યારે દેવભુમિ દ્વારકા જિલ્લામાં અનુસૂચિત જાતિની આશ્રમશાળા કાર્યરત નથી. જામનગર જિલ્‍લાની આશ્રમશાળાની વિગતો દર્શાવતું પત્રક-૨ આ સાથે સામેલ છે.
અનુદાનિત આશ્રમશાળામાં એક વિદ્યાર્થી દીઠ માસિક રૂા.૨૧૬૦/- લેખે નિભાવ ગ્રાન્ટ વર્ષમાં દસ માસ માટે સ્વૈચ્છિક સંસ્થાને ચુકવવામાં આવે છે. આ નિભાવ ગ્રાન્ટમાંથી બાળકોનો નિભાવ તથા ભોજન વગેરે પાછળ ખર્ચ કરવામાં આવે છે, જેથી અનુદાનિત આશ્રમશાળાના વિદ્યાર્થીઓને વિના મૂલ્‍યે રહેવા, જમવા અને ભણવાની સુવિધા મળી રહે છે. આ નિભાવ ગ્રાન્ટ રૂા.૨૧૬૦/- નો દર જુન-૨૦૨૨ થી અમલમાં આવેલ છે. 
અનુદાનિત આશ્રમશાળાનું પ્રથમ શૈક્ષણિક સત્ર જુન માસમાં પંદર તારીખ આસપાસ શરૂ થાય છે, આ સત્રમાં ઓકટોમ્બર માસમાં આશરે ૨૦ થી ૨૫ દિવસનું દિવાળી વેકેશન આવે છે. દિવાળી વેકેશન બાદ નવેમ્બર ૧૫ ની આસપાસ બીજુ શૈક્ષણિક સત્ર શરૂ થાય છે, જે એપ્રિલ માસમાં વાર્ષિક પરીક્ષા બાદ પૂર્ણ થાય છે. પરીક્ષા બાદ અંદાજે એક-એક માસ બાદ શાળાઓ જુન માસમાં પુન: શરૂ થાય છે. આમ દર વર્ષ વિદ્યાર્થીઓને બે માસ જેટલો સમયનું વેકેશન મળતું હોઇ, નિભાવ ગ્રાન્ટ વર્ષમાં દસ માસ માટે ચુકવવામાં આવે છે. 
આમ વિદ્યાર્થીઓનો જે તે ધોરણનો અભ્યાસકાળ જુન થી એપ્રિલ માસ સુધીનો રહે છે. વિદ્યાર્થીઓના પ્રવેશ અંગેની પ્રક્રિયા દર વર્ષે નવું શૈક્ષણિક સત્ર શરૂ થયેથી જુન માસમાં કરવામાં આવે છે. 
અનુદાનિત આશ્રમશાળામાં આપેલ સંખ્યા જે તે વર્ષે જુન માસમાં નવી પ્રવેશ પ્રક્રિયા થતી હોઇ, સંખ્યા બદલાય છે. પ્રશ્નનો સમયગાળો તા.૦૧/૦૧/૨૦૨૨ થી તા.૩૧/૧૨/૨૦૨૨ અને તા.૦૧/૦૧/૨૦૨૩ થી તા.૩૧/૧૨/૨૦૨૩ નો હોઇ, પ્રવેશ આપેલ બાળકોની સંખ્યા પત્રક-૩ માં દર્શાવેલ છે. 
પ્રશ્નમાં સમાવિષ્ટ જામનગર જિલ્લામાં આ યોજના પાછળ છેલ્લા પાંચ વર્ષમાં સરકારશ્રી ધ્વારા કરવામાં આવેલ જોગવાઇ તથા ખર્ચની વિગતોનું પત્રક-૪ આ સાથે સામેલ છે.

જામનગર અને દેવભૂમિ ધ્વારકા જિલ્લામાં આશ્રમશાળાઓ
માન.ધારાસભ્‍યશ્રી શ્રી હેમંતભાઇ હરદાસભાઇ આહિર (જામજોધપુર)એ પૂછેલ 
તારાંકિત પ્રશ્ન ક્રમાંક : ૧૫/૪/૫૨૦ ના સંદર્ભમાં વિકસતી જાતિ કલ્‍યાણ ખાતાની પૂરક નોંધ: 

વિકસતી જાતિઓમાં શિક્ષણનું પ્રમાણ અન્‍ય જાતિઓ કરતાં ઓછુ હોય છે. તે પૈકીના લોકો મજુરી કરી જીવન નિર્વાહ કરતા હોય છે. ઘણી વખત મજુરી અર્થે સ્‍થળાંતર પણ કરતા હોય છે જેથી આવા બાળકો શિક્ષણથી વંચિત રહી ન જાય અને પ્રાથમિક શિક્ષણ મેળવે તે હેતુસર સરકારશ્રી ધ્‍વારા ધો-૧ થી ૮ માં અભ્યાસ કરતા બાળકોને વિના મૂલ્‍યે રહેવા, જમવા અને શિક્ષણની સવલતો મળી રહે તે માટે સ્વૈચ્છિક સંસ્થાઓ દ્વારા અનુદાનિત નિવાસી પ્રાથમિક શાળા(આશ્રમશાળા)ઓ ચલાવવામાં આવે છે.
રાજયમાં સામાજિક અને શૈક્ષણિક રીતે પછાતવર્ગની ૧૭૧ અનુદાનિત નિવાસી પ્રાથમિક શાળા(આશ્રમશાળા)ઓ છે, જેની માન્ય સંખ્યા ૨૫૪૦૦ છે, અને વિચરતી-વિમુકત જાતિની ૧૬ અનુદાનિત નિવાસી પ્રાથમિક શાળા(આશ્રમશાળા)ઓ છે, જેની માન્ય સંખ્યા ૨૪૩૦ છે. આમ કુલ ૧૮૭ અનુદાનિત નિવાસી પ્રાથમિક શાળાની માન્ય સંખ્યા ૨૭૯૧૦ છે. જેનો આ જાતિના બાળકોને લાભ મળે છે. અનુદાનિત નિવાસી પ્રાથમિક શાળા (આશ્રમશાળા)ની જિલ્લાવાર વિગતો દર્શાવતુ સમરી પત્રક-૧ આ સામેલ છે.  
જામનગર જિલ્‍લામાં ૦૫ અનુદાનિત નિવાસી પ્રાથમિક શાળા(આશ્રમશાળા)ઓ ચાલે છે. જેમાં તા.૦૧/૦૧/૨૦૨૨ થી તા.૩૦/૦૪/૨૦૨૨ સુધી ૫૮૪ વિદ્યાર્થીઓને લાભ આપી રૂા.૧૭.૫૨ લાખની સહાય રકમ અને તા.૦૧/૦૬/૨૦૨૨ થી તા.૩૦/૦૪/૨૦૨૩ સુધી ૬૬૩ વિદ્યાર્થીઓને લાભ આપી રૂા.૧૪૩.૨૧ લાખ સહાય રકમ તથા તા.૦૧/૦૬/૨૦૨૩ થી તા.૩૧/૧૨/૨૦૨૩ સુધી ૭૨૨ વિદ્યાર્થીઓને લાભ આપી રૂા.૧૦૯.૧૭ લાખ સહાય રકમ ચુકવવામાં આવેલ છે. કોરોના મહામારીના કારણે જાન્યુઆરી-૨૦૨૨ માં શાળાઓમાં ઓફલાઇન શૈક્ષણિક કાર્ય બંધ હોવાથી જાન્યુઆરી-૨૦૨૨ માસની નિભાવ ગ્રાન્ટ ચુકવેલ નથી. આ જિલ્‍લાની અનુદાનિત નિવાસી પ્રાથમિક શાળાઓની વિગતો દર્શાવતું પત્રક-૨ આ સાથે સામેલ છે.
દેવભૂમિ ધ્વારકા જિલ્‍લામાં ૦૭ અનુદાનિત નિવાસી પ્રાથમિક શાળા(આશ્રમશાળા)ઓ ચાલે છે. જેમાં તા.૦૧/૦૧/૨૦૨૨ થી તા.૩૦/૦૪/૨૦૨૨ સુધી ૫૯૦ વિદ્યાર્થીઓને લાભ આપી રૂા.૧૭.૭૦ લાખની સહાય રકમ અને તા.૦૧/૦૬/૨૦૨૨ થી તા.૩૦/૦૪/૨૦૨૩ સુધી ૭૯૧ વિદ્યાર્થીઓને લાભ આપી રૂા.૧૭૦.૮૬ લાખ સહાય રકમ તથા તા.૦૧/૦૬/૨૦૨૩ થી તા.૩૧/૧૨/૨૦૨૩ સુધી ૮૩૧ વિદ્યાર્થીઓને લાભ આપી રૂા.૧૨૫.૬૪ લાખ સહાય રકમ ચુકવવામાં આવેલ છે. કોરોના મહામારીના કારણે જાન્યુઆરી-૨૦૨૨ માં શાળાઓમાં ઓફલાઇન શૈક્ષણિક કાર્ય બંધ હોવાથી જાન્યુઆરી-૨૦૨૨ માસની નિભાવ ગ્રાન્ટ ચુકવેલ નથી. આ જિલ્‍લાની અનુદાનિત નિવાસી પ્રાથમિક શાળાઓની વિગતો દર્શાવતું પત્રક-૩ આ સાથે સામેલ છે.
અનુદાનિત નિવાસી પ્રાથમિક શાળામાં એક વિદ્યાર્થી દીઠ માસિક રૂા.૨૧૬૦/- લેખે નિભાવ ગ્રાન્ટ વર્ષમાં દસ માસ માટે સ્વૈચ્છિક સંસ્થાને ચુકવવામાં આવે છે. આ નિભાવ ગ્રાન્ટમાંથી બાળકોનો નિભાવ તથા ભોજન વગેરે પાછળ ખર્ચ કરવામાં આવે છે, જેથી અનુદાનિત નિવાસી પ્રાથમિક શાળા (આશ્રમશાળા)ના વિદ્યાર્થીઓને વિના મૂલ્‍યે રહેવા, જમવા અને ભણવાની સુવિધા મળી રહે છે. આ નિભાવ ગ્રાન્ટ રૂા.૨૧૬૦/- નો દર જુન-૨૦૨૨ થી અમલમાં આવેલ છે. 
અનુદાનિત નિવાસી પ્રાથમિક શાળા (આશ્રમશાળા)નું પ્રથમ શૈક્ષણિક સત્ર જુન માસમાં પંદર તારીખ આસપાસ શરૂ થાય છે, આ સત્રમાં ઓકટોમ્બર માસમાં આશરે ૨૦ થી ૨૫ દિવસનું દિવાળી વેકેશન આવે છે. દિવાળી વેકેશન બાદ નવેમ્બર ૧૫ ની આસપાસ બીજુ શૈક્ષણિક સત્ર શરૂ થાય છે, જે એપ્રિલ માસમાં વાર્ષિક પરીક્ષા બાદ પૂર્ણ થાય છે. પરીક્ષા બાદ અંદાજે એક-દોઢ માસ બાદ શાળાઓ જુન માસમાં પુન: શરૂ થાય છે. આમ દર વર્ષે વિદ્યાર્થીઓને બે માસ જેટલા સમયનું વેકેશન મળતું હોઇ, નિભાવ ગ્રાન્ટ વર્ષમાં દસ માસ માટે ચુકવવામાં આવે છે. 
આમ વિદ્યાર્થીઓનો જે તે ધોરણનો અભ્યાસકાળ જુન થી એપ્રિલ માસ સુધીનો રહે છે. વિદ્યાર્થીઓના પ્રવેશ અંગેની પ્રક્રિયા દર વર્ષે નવું શૈક્ષણિક સત્ર શરૂ થયેથી જુન માસમાં શરૂ કરવામાં આવે છે. 
અનુદાનિત નિવાસી પ્રાથમિક શાળા (આશ્રમશાળા) માં આપેલ સંખ્યા જે તે વર્ષે જુન માસમાં નવી પ્રવેશ પ્રક્રિયા થતી હોઇ, સંખ્યા બદલાય છે. પ્રશ્નનો સમયગાળો તા.૦૧/૦૧/૨૦૨૨ થી તા.૩૧/૧૨/૨૦૨૨ અને તા.૦૧/૦૧/૨૦૨૩ થી તા.૩૧/૧૨/૨૦૨૩ નો હોઇ, પ્રવેશ આપેલ બાળકોની સંખ્યા બદલાય છે જે પત્રક-૪ માં દર્શાવેલ છે. 
પ્રશ્નમાં સમાવિષ્ટ જામનગર અને દેવભૂમિ ધ્વારકામાં આ યોજના પાછળ છેલ્લા પાંચ વર્ષ વર્ષમાં સરકારશ્રી ધ્વારા કરવામાં આવેલ જોગવાઇ તથા ખર્ચની વિગતોનું પત્રક-૫ આ સાથે સામેલ છે.

